
  
  

विकसित भारत युवा नेता संवाद

स्रोत: पी.आई.बी.
भारत के प्रधानमंत्री ने जनवरी में दिल्ली में स्वामी विवेकानंद की 162वीं जयंती के अवसर पर आयोजित होने वाले 'विकसित भारत युवा नेता संवाद'
(Viksit Bharat Young Leaders Dialogue- VBYLD) की घोषणा की और युवा विकास में राष्ट्रीय कैडेट कोर (National Cadet
Corps- NCC) की भूमिका पर प्रकाश डाला।

विकसित भारत युवा नेता संवाद: इसका उद्देश्य भारत भर से उन युवा मस्तिष्कों को राजनीति में शामिल करना है, जिनकी कोई राजनीतिक पृष्ठभूमि
नहीं है तथा यह युवा सशक्तिकरण के लिये एक महत्त्वपूर्ण पहल है।

इस कार्यक्रम में 2,000 चयनित युवा भाग लेंगे तथा प्रधानमंत्री राष्ट्रीय और अंतर्राष्ट्रीय विशेषज्ञों के साथ मिलकर राष्ट्र की प्रगति
के लिये नवीन विचार प्रस्तुत करेंगे, जिससे भारत के भविष्य के लिये रोडमैप तैयार करने में मदद मिलेगी।

NCC: NCC की स्थापना वर्ष 1948 में (एच. एन. कुंजरू समिति-1946 की सिफारिश पर), NCC अधिनियम 1948 के तहत की गई
थी, जिसका उद्देश्य युवाओं में चरित्र, भाईचारा, नेतृत्व और सेवा आदर्शों का विकास करना था। 

इसका उद्देश्य राष्ट्रीय रक्षा में रुचि को प्रोत्साहित करना तथा आपातकालीन स्थितियों में सशस्त्र बलों के लिये रिज़र्व का निर्माण
करना भी है। 
NCC से पहले विश्वविद्यालय कोर (1917) की स्थापना हुई थी, जो बाद में वर्ष 1920 में विश्वविद्यालय प्रशिक्षण कोर
(University Training Corps- UTC) और वर्ष 1942 में विश्वविद्यालय अधिकारी प्रशिक्षण कोर (University
Officers Training Corps- UOTC) के रूप में विकसित हुआ।
NCC का नेतृत्व महानिदेशक करते हैं, जो लेफ्टिनेंट जनरल रैंक के एक सेना अधिकारी होते हैं, जो दिल्ली स्थित NCC मुख्यालय से
इसके संचालन की देखरेख करते हैं।

और पढ़ें: बदलती युवा चिंताएँ और आकांक्षाएँ

